
Pou Piblikasyon Imedyat: 18 novanm 2013 

GOUVÈNÈ CUOMO ANONSE KÈK NOMINASYON NAN ADMINISTRASYON AN  

 

Jodi a, Gouvènè Andrew M. Cuomo te anonse nominasyon Michael S. Laskawy kòm yon Konseye Politik 

Prensipal pou Gouvènè a ak Ian Rosenblum kòm Sekretè Adjwen pou Opòtinite Edikasyon ak Ekonomik.  

 

Gouvènè Cuomo di konsa, “Mwen kontan pou akeyi Michael Laswawy ak Ian Rosenblum nan nouvo wòl 

yo nan administrasyon mwen an. Mesye Laskawy ak Mesye Rosenblum reprezante pi bon ak pi briyan yo 

nan domèn yo chak apa, epi mwen gen konfyans kontribisyon yo nan eta a pral gen anpil valè pou 

ranfòse ekonomi nou an epitou pou amelyore edikasyon an nan New York.” 

 

Michael S. Laskawy, Konseye Politik Prensipal pou Gouvènè a 

 

Pou ane ki pase a, Mesye Laskawy te sèvi kòm Konseye Prensipal pou Pòtpawòl Konsèy Minisipal Vil 

New York, Christine Quinn, kote li t ap sipèvize divizyon politik, epitou li t ap konseye Pòtpawòl la sou 

zafè lejislatif ak sou lòt zafè. Li te gen plizyè pòs travay anvan avèk Senatè Charles Schumer, tankou 

Konseye Ekonomik Prensipal, epi kòm Direktè Egzekitif Komite Ekonomik Miks Kongrè lè Senatè 

Schumer te Prezidan. 

 

Mesye Laskawy te yon Pwofesè Envite nan  NYU Rudin Center for Transportation Policy and 

Management ak yon Chèchè Envite nan NYU Institute for Public Knowledge. Li t ap anseye nan NYU ak 

New School for Social Research. Mesye Laskawy te resevwa Ph.D. li ak Metriz li nan Etid sou Lamerik nan 

NYU ak A.B. li  nan Harvard University.  

 

Pòtpawòl Konsèy Minisipalite Vil New York, Christine C. Quinn, di konsa, “Entèlijans ak angajman Mike 

pou sèvis piblik la pral yon gwo resous pou Gouvènè Cuomo ak moun Eta New York. Li pwouve 

devouman li pou afekte chanjman pozitif nan gwo Vil nou an; mwen kontan anpil pou wè li k ap kontinye 

travay li epi poutèt li pran li nan senk minisipalite Vil la nan dis rejyon Eta a ak pi lwen. Mike enterese 

anpil nan amelyore lavi Nouyòkè yo epi li mete enkyetid sa a nan aksyon efikas. Li te ede pote pi bon 

kalite edikasyon pou elèv lekòl pre-segondè yo nan moman aprantisaj pi long, li te travay pou ranfòse 

epi pou pi byen prepare vil nou an pou repons pou Ouragan Sandy, epi li te kontinye ap chèche fason 

pou devlope ak sipòte klas mwayèn Vil New York. Nan efò sa a epi ak plis lòt ankò, li pwouve tèt li kòm 

youn nan anplwaye ki gen plis talan mwen te janm gen lonè pou travay avèk li. Se avèk yon gwo 

rekonesans m ap di li mèsi pou sèvis li pou Konsèy Minisipal Vil la epi pou travay li ki fè Vil New York vin 

yon kote ki pi bon ak pi an sekirite. Mwen swete li tout sa ki bon ak anpil siksè nan nouvo wòl sa a.” 

 

Senatè Chuck Schumer di konsa, “Toudabò, kòm Direktè Egzekitif Komite Ekonomik Miks Bi-patizan 

mwen te alatèt, epi answit kòm Konseye Ekonomik Prensipal mwen, Mike Laswawy te gen kapasite ra 

pou wè yon nouvo pwoblèm depi nan kòmansman li epi pou pran yon pozisyon sou li kin te gen 

maksimòm kapasite pou fòme diskou piblik ak enfliyans pou bay rezilta nan yon direksyon ki pozitif ak 

pwogresif. L ap pote eksperyans, entèlijans ak anpil talan sou tab la, epi mwen konnen depi nan nou te 

travay ansanm l ap sèvi moun New York avèk distenksyon ak angajman konplè.” 

 

Mitchell Moss, Henry Hart Rice, Pwofesè Politik ak Planifikasyon Iben nan New York University, ak 

Direktè Rudin Center for Transportation, di konsa, “Mwen kapab panse okenn lòt moun pa kalifye pase 

Michael Laskawy pou pran pòs enpòtan sa a nan moman enpòtan sa a.” 

 

Kathryn Wylde, Prezidan ak Direktè Jeneral Partnership for New York City, di konsa, “Michael Laskawy 

gen konesans ki anpil ak pwofon sou zafè politik piblik ki ranfòse kreyasyon djòb ak kwasans ekonomik 

epi li te travay anpil avèk kominote yo ak patwon yo nan eta a sou pwojè k ap kreye anpil djòb. Li se yon 

gwo diplis nan ekip Gouvènè a.”  

 

Ian Rosenblum, Sekretè Adjwen pou Edikasyon ak Opòtinite Ekonomik 

 

Depi mwa oktòb 2012, Ian Rosenblum te direktè Kowòdinasyon Politik pou Gouvènè Cuomo.  

 

Anvan li te antre nan Administrasyon Gouvènè Cuomo, Mesye Rosenblum te yon manm Biwo Politik ak 

Planifikasyon Gouvènè Pennsylvania, Ed Rendell, pandan prèske sèt ane, kote li t ap sèvi kòm Sekretè 

Politik ak Planifikasyon nan fen Administrasyon an.  Li te konsantre anpil sou politik klas matènèl-klas 

12yèm ane ak sou politik edikasyon avanse, avèk eksperyans siplemantè nan kominikasyon estratejik, 

devlopman bidjè leta ak lòt domèn politik tankou devlopman mendèv ak refòm fiskal.  

 

Mesye Rosenblum te sèvi tou kòm direktè politik pandan de kanpay pou eleksyon gouvènè nan 

Pennsylvania. Li te gradye nan University of Pennsylvania epi li te resevwa yon Metriz nan Fels Institute 

of Government University of Pennsylvania. 

 

Stanley S. Litow, Vis-Prezidan, Corporate Citizenship and Corporate Affairs & President, IBM 

International Foundation, di konsa, “Ian Rosenblum te jwe yon wòl enpòtan nan refinansman nan nivo 

eta a pou 16 lekòl P-TECH Eta New York pou bay yon koneksyon aklè ant edikasyon ak devlopman 

ekonomik epi pou ofri yon chemen aklè nan lekòl pou karyè pou anpil milye elèv Eta New York. 

Eksperyans li ak angajman pwofon li nan refòm edikasyon ak kwasans ekonomik ekilibre fè li prepare 

anpil pou nouvo opòtinite sa a.” 

 

Tracy Palandjian, Direktè Jeneral, Finans Sosyal, di konsa, “Kalite dirijan rezilta-oryantasyon Ian 

Rosenblum ak kolaborasyon Ian Rosenblum te enpòtan anpil pou lanse premye pwojè Pay for Success 

Eta New York. Mwen te fè premye eksperyans avèk angajman dinamik li pou New York ak kominote li yo 

ki pa resevwa ase sèvis epi pou kreye patenarya tounèf pou agrandi opòtinite ekonomik pou tout 

moun.”  

 

Chanselye SUNY, Nancy L. Zimpher, di konsa, “Chwa Gouvènè Cuomo pou deziyen Ian Rosenblum kòm 

Sekretè Adjwen pou Edikasyon ak Opòtinite Ekonomik se yon ranfòsman efò nou fè ansanm pou avanse 

kanpis kolèj lespri antrepriz 21yèm syèk la nan Eta New York. Ian se deja yon bon patnè pou SUNY, paske 

li sipòte travay nou pou asire plis elèv pare pou kolèj ak karyè nan lide tounèf tankou agrandisman P-

TECH nan leta an Pwogram Koneksyon nan Travay.” 

